
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱԶԳԱՅԻՆ  ՎԻՃԱԿԱԳՐԱԿԱՆ  ԾԱՌԱՅՈՒԹՅԱՆՆ ԱՐՏԱԲՅՈՒՋԵՏԱՅԻՆ  ՀԱՇԻՎ  ԲԱՑԵԼՈՒ  ԹՈՒՅԼՏՎՈՒԹՅՈՒՆ  ՏԱԼՈՒ  ՄԱՍԻՆ

 «Հայաստանի Հանրապետության  բյուջետային համակարգի մասին»  Հայաստանի Հանրապետության օրենքի 15-րդ հոդվածի 9-րդ մասին համապատասխան` Հայաստանի  Հանրապետության կառավարությունը         ո ր ո շ ու մ  է .

1. Թույլատրել  Հայաստանի Հանրապետության ազգային վիճակագրական ծառայությանն իրեն սպասարկող Հայաստանի Հանրապետության ֆինանսների նախարարության գանձապետական ստորաբաժանումում ՀՀ 2011թ. մարդահամարի կազմակերպման գործառույթների իրականացման նպատակով  բացել արտաբյուջետային հաշիվ`  ՀՀ Ազգային վիճակագրական  ծառայությանը  Իտալիայի կառավարության կողմից  որպես դրամաշնորհ  տրամադրվող   ֆինանսական  միջոցների տնօրինման համար: 

2. Արտաբյուջետային հաշվի գործողության ժամկետը  սահմանել մինչև  2011 թվականի դեկտեմբերի 31-ը : 

         ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

                            ՎԱՐՉԱՊԵՏ                                                                   Տ. ՍԱՐԳՍՅԱՆ     
                                                       ՀԻՄՆԱՎՈՐՈՒՄ

«Հայաստանի Հանրապետության ազգային վիճակագրական ծառայությանն արտաբյուջետային հաշիվ բացելու թույլտվություն տալու մասին» Հայաստանի Հանրապետության  կառավարության որոշման նախագծի

ՀՀ փոխվարչապետ, ՀՀ տարածքային կառավարման նախարար պարոն Ա.Գևորգյանի 02.07.2010թ. թիվ 01/15/3912-10 գրությամբ, ՀՀ 2011թ. մարդահամարի իրականացման նպատակով տրամադրվող օժանդակության շրջանակում, ՀՀ ազգային վիճակագրական ծառայությունը (ՀՀ ԱՎԾ) տեղեկացվել է ՀՀ արտաքին գործերի նախարարության միջոցով ստացված` ՀՀ-ում Իտալիայի դեսպան` պարոն Բրունո Սկապինիի գրության մասին (09.06.2009, Prot. N1100), առ այն, որ  Իտալիայի արտաքին գործերի նախարարության կողմից պաշտոնապես հասաստվել է ՀՀ 2011թ. մարդահամարի նախապատրաստման ու անցկացման համար «Ավտոմեքենա և անհրաժեշտ քանակությամբ վառելիք ձեռք բերելու Ծրագիրը»: Ծրագրով Իտալիայի կառավարությունը պատրաստակամ է հատկացնել 12000 Եվրոյի դրամական ներդրում` ՀՀ 2011թ. մարդահամարի կազմակերպման գործառույթների իրականացման նպատակով` ավտոմեքենա և վառելիք ձեռք բերելու համար: Ընդ որում, թե գրությամբ, և թե ՀՀ-ում Իտալիայի դեսպանատան ներկայացուցչի հետ քննարկման ընթացքում ՀՀ ԱՎԾ-ն տեղեկացվել է, որ նշված գումարը կտրամադրվի միայն Իտալիայի արտաքին գործերի նախարարության կողմից իրականացվող համապատասխան վարչական գործառույթների ավարտից հետո, ինչի մասին դեսպանատունն անմիջապես կտեղեկացնի ՀՀ ԱՎԾ-ին:

Այդ իսկ նկատառումով Ծրագրով նախատեսված գումարի տրամադրման ընթացակարգը սկսվել է միայն ՀՀ-ում Իտալիայի դեսպանատան կողմից գումարի առկայության մասին ՀՀ ԱՎԾ-ին տեղեկացնելուց հետո` ս.թ. սեպտեմբերի երրորդ տասնօրյակում: 

ՀՀ ԱՎԾ կողմից ՀՀ-ում Իտալիայի դեսպանատան ֆինանսական գործերով պատասխանատուի հետ բանակցություններ է վարվել, որպեսզի, ըստ հնարավորի, դեսպանատան կողմից ՀՀ ԱՎԾ-ին տրամադրվի ավտոմեքենա և բենզին` այլ ոչ թե Ծրագրով նախատեսված գումարը: Իտալիայի օրենսդրությանն առնչվող հարցերը համապատասխան մասնագետների և պատասխանատուների հետ քննարկելուց հետո, ՀՀ-ում Իտալիայի դեսպանատան ֆինանսական գործերով պատասխանատուն տեղեկացրել է  Իտալական կողմի վերջնական որոշման մասին, առ այն, որ ապրանքի բնաիրային տեսքով տրամադրումը հնարավոր չէ իրականացնել:

«Ավտոմեքենա և անհրաժեշտ քանակությամբ վառելիք ձեռք բերելու Ծրագրով» նախատեսված գումարը ստանալու և ապրանքների ձեռքբերումն իրականացնելու նպատակով, անհրաժեշտ է բացել արտաբյուջետային հաշիվ (գործողության ժամկետը`  մինչև  2011թ.  դեկտեմբերի 31-ն է):                                                                                                                                                            
ՀՀ    Ազգային վիճակագրական ծառայություն


                                   ԱՄՓՈՓԱԹԵՐԹ

«Հայաստանի Հանրապետության ազգային վիճակագրական ծառայությանն արտաբյուջետային հաշիվ բացելու թույլտվություն տալու մասին»  Հայաստանի Հանրապետության  կառավարության  որոշման  նախագծի վերաբերյալ  շահագրգիռ  մարմինների  առաջարկությունների քննարկման  արդյունքների  մասին    

	Առարկության,  առաջարկության հեղինակը  (առարկության,  առաջարկության ստացման ամսաթիվը)
	Առարկության,  առաջարկության բովանդակությունը
	Եզրակացությունը

	ՀՀ ֆինանսների նախարարություն 11.11.2010թ.թիվ  1/3.3/8824-10 գրություն
	Նախագծի վերաբերյալ  դիտողություն և առաջարկություն  չունի:
	  Ընդունվել է:


                                                                             ՀՀ    Ազգային վիճակագրական ծառայություն

